
Queremos darche a benvida ao noso concello e que coñezas a través desta publicación unha pequena mostra das súas belezas. Cando o percorras, descubrirás un lugar cheo de 
vestixios arquitectónicos que datan da nosa prehistoria e natureza para admirar, percorrer e gozar contemplándoa. Tamén coñecerás as nosas festas e as nosas xentes, sempre 
dispostas a darche o mellor dos recibimentos e compartir o seu querido concello.

VÍAS DE COMUNICACIÓN

Autoestrada
Autovía
Estrada Nacional ou Autonómica
Estrada Comarcal

SIMBOLOXÍA

BENVIDO A CULLEREDO

O QUE TES QUE VER

Camiño
de Santiago

Igrexa /
Ermida

Pazo

Castelo /
Torre

Ponte

Castro

Muíño

Museo

A ponte do Burgo.
A ponte do Burgo atópase situada sobre a ría do mesmo 
nome, comunicando os concellos de Culleredo e Cambre. 
Foi construída no s. XV, sobre os restos dunha ponte romana. 
A principios do s. XIX foi arrasada polos ingleses nas 
guerras napoleónicas. Xusto por el pasa o Camiño de 
Santiago. Esta fermosa ponte chea de historias é o símbolo 
do concello.

Igrexa de Santiago do Burgo.
Igrexa románica reformada no s. XVIII. No seu interior 
pódense contemplar restos do s. XII. Atópase na ruta 
histórica de peregrinación tamen coñecida como Camiño 
de Santiago Inglés. É un dos templos de culto e oración 
adicados a Santiago Apóstolo. Destacan no seu interior as 
imaxes de Santiago Peregrino, Santiago Apóstolo e a Virxe 
Peregrina.

A torre de Celas.
A torre de Celas é o único resto que se conserva da fortaleza 
medieval construída no s. XIV, propiedade dos Condes de 
Andrade. Foi destruída polos Irmandiños e reconstruída no s. XV. 
Ten unhas dimensións de12 m de altura e 8x8 m de planta. Os 
muros son de 1,5 m de grosor. O seu enclave singular alberga 
uns fermosos xardíns onde pasar un día de lecer.

Museo dos Muíños de Acea de Ama Andrés Pan Vieiro. 
Situado na parroquia do Burgo, nun dos muíños de marea, 
construídos no s. XII e coñecidos por ser dos máis antigos de 
Galicia, funcionaron como tal durante oito séculos. Este 
museo está adicado aos muíños tradicionais, en particular 
aos muíños de marea. Tamén conta coa sala de exposicións 
Xosé Rey Lago. 

A ría do Burgo.
Pertence ás rías altas, no denominado Golfo Ártabro, e 
nela desemboca o río Mero. É un dos lugares de Galicia de 
gran riqueza ornitolóxica onde é posible observar aves 
acuáticas silvestres. Este enclave natural foi reintegrado no 
conxunto urbanístico que a rodea con parques, paseos e un 
xardín botánico. Destaca ademais da súa beleza natural a 
riqueza marisqueira coa que nos obsequia.

Xardín botánico Ría do Burgo.
Aula da Natureza Juan Lembeye Lartaud.
Atópase no paseo marítimo do Burgo á beira da ría, cunha 
extensión de 50.000 m2. Este espazo acolle unha gran 
variedade de especies autóctonas e tamén recrea un xardín 
ao estilo dos pazos galegos, así como pequenos xardíns 
tradicionais de distintas partes do mundo, conta cun 
invernadoiro, un parque infantil e unha lagoa que se enche 
coa subida da marea.

Monte Xalo.
Constitúe o pulmón verde máis preto á cidade da Coruña. 
Destaca a súa diversidade de flora e fauna autóctona, contando 
coa presenza de cabalos ceibes. Lugar ideal para practicar 
distintas actividades: sendarismo, bicicleta, parapente, 
escalada, rappel, roteiros a cabalo etc... Estes montes estiveron 
habitados desde tempos inmemorables, como testemuñan os 
diversos restos megalíticos, castrexos e romanos. 

Feirón de Culleredo.
O Feirón municipal celébrase o segundo domingo de cada 
mes de 10:00 a 15:00 h nas rúas Vicente Risco e avenida de 
Rutis en Vilaboa. Nel podes atopar gran variedade de 
produtos e artesanía nos 160 postos cos que conta. Como 
mostra da gastronomía máis tradicional, pódese gozar da 
degustación de polbo. Paralelamente a este feirón celébrase 
o Ecomercado, cunha gran variedade de produtos de 
alimentación e cosmética ecolóxicos.

Concello:
981 677 777

Policía local:
981 677 755

Garda Civil:
981 646 350

Aeroporto:
981 187 200

Teletaxi:
981 287 777

Centro médico:
981666 444

Emerxencias:
112

Oficina de turismo:
981 664 204
turismo@culleredo.org

TELÉFONOS INTERESE

www.guiaempresasculleredo.com
www.culleredoenbici.es

